
Kalaallit Nunaanni pinerluttulerinermik inatsisip aamma Kalaallit Nunaanni 
eqqartuussisarnermik inatsisip allanngortinneqarnerat pillugit inatsisissatut 

siunnersuutip (Digitaliusumik innarliisarnerit akiorneqarnissaannut suliniutit, 
matumani isumapiloqarneq tunngavigalugu tatiginnilersitsiniaanerup, 

grooming-ip, inerteqqutinngortinneqarnera, meeqqamik atoqateqarnerup 
pinngitsaaliinermut naligiissinneqarnera, malunnaarsaarluni atoqateqarneq, 
upperisarsiortut aqutsisuisa atoqateqarniarlutik inuup pisariaqartitsineranik 

imaluunniit pinngitsuuisinnaannginneranik atornerluineri il.il.) Kalaallit 
Nunaanni Namminersorlutik Oqartussanit akuersissutigineqarnissaa pillugu 

Inatsisartut aalajangiiffigisassaattut siunnersuut  
(Inuutissarsiornermut, Niuernermut, Aatsitassanut, Inatsisit Atuutsinneqarnerannut 
Naligiissitaanermullu Naalakkersuisoq)  

 
 

Siullermik qujanaq Naalalakkersusoq saqqummiussarnut. 
 
 

Meeqqanik kinguaasiuutitigut innarliisarneq Inuit Ataqatiinnit akerlerilluinnaqqissaar-
parput, sapinngisamillu pinngitsoortinneqarsinnaanissa pingaatilluinnarlutigu.  

 
Arajutisimanngilarput ilaatigut internitsikkut (digitaliusumik) atuinermi inuit pikkorissi-
galuttuinnarnerisa nassataanik kinguaassiuutitigut innarleeriaatsit pikkoriffigineqaler-

nikuusut. Naak toqqaanartumik attuuanninnikkut pisanngikkaluartut nalunngilarput 
aamma atornerlunneqartunut innarliisinnaasaqisut.  

 
Inatsisip allanngorternerata siunertaa, tassalu digitaliusumik innarliisarnerup pinngit-
soortinniarneranut sunniuteqarluartuunissaa ullumikkumullu naleqquttuunissaa, tas-

suunatigut akiuiniarneq Inuit Ataqatigiinit taperserlugu isumalluarfigaarput. Naalak-
kersuisut tamatuminnga pingaartitsillutik inatsisitigut allannguinerat sukatiterinerallu 

pissusissamisoorpoq pingaaruteqarluinnarpoq.       
 

Kinguaassiuutitigut inarliisarnerit akiorniarlugit danmarkimi nunatsinnilu sukatiterinerit 
nutartiterinerillu aamma pinerluttulerinermi inatsisitigut nutarerinerit pisariaqarluin-
nartut uani aamma suliarineqarnerat pingaaruteqartut inissaminiittullu Inuit Ataqa-

tigiinit isumaqarpugut. 
 

Inissaminiipportaaq, meeqqanut 15-it inorlugit ukiulinnut (naak ilaatigut ukiukitsoq 
akuersisimagaluarpalluunniit) tamassuma inerteqqutaanera pinngitsaaliinertullu nale-
qarnera uani aamma erseqqissarneqarmat. 

 



 
Nalakkersuisut pingaarutilimmik siunertaqarlutik inatsimmik kiisalu eqqartuussinermik 
inatsimmik allannguinerannik Inuit Ataqatigiinnit qutsaviglugit, siunnersuut ilalerpar-

put. Ataaatsimiititalimullu susassaqartumut ingerlateqqillugu. 
 

Qujanaq.  

 

 


